
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

2012 թվականի N -Ն

«ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԱՊՐԱՆՔԱՅԻՆ  ԱՆՎԱՆԱՑԱՆԿ» (ԱՏԳ ԱԱ) ԴԱՍԱԿԱՐԳՉԻ 2208 ԾԱԾԿԱԳՐԻՆ ԴԱՍՎՈՂ ՕՂՈՒ ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ

Հիմք ընդունելով «Լիցենզավորման մասին» Հայաստանի Հանրապետության օրենքի 10-րդ հոդվածի 3-րդ մասը, Հայաստանի Հանրապետության կառավարությունը որոշում է.

1. Հաստատել`

1)
 «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը՝  համաձայն N 1 հավելվածի,

2)
լիցենզիա ստանալու մասին հայտի ձևը՝ համաձայն N 2 հավելվածի,

3)
լիցենզիայի ձևը` համաձայն N 3 հավելվածի:

2. Հայաստանի Հանրապետության արտակարգ իրավիճակների, Հայաստանի Հայաստանի Հանրապետության բնապահպանության նախարարներին, ինչպես նաև Հայաստանի Հանրապետության կառավարությանն առընթեր պետական եկամուտների կոմիտեի նախագահին և Հանրապետության գյուղատնտեսության նախարարության սննդամթերքի անվտանգության պետական ծառայության պետին՝ Հայաստանի Հանրապետության էկոնոմիկայի նախարարությանը տրամադրել պահեստային կառուցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերի, ինչպես նաև «ակցիզային պահեստ» ռեժիմի պայմանների խախտումների վերաբերյալ տեղեկատվություն՝ հայտնաբերված խախտումների արձանագրման օրվանից 10-օրյա ժամկետում։

3. Հայաստանի Հանրապետության արտակարգ իրավիճակների, Հայաստանի Հանրապետության բնապահպանության նախարարներին, ինչպես նաև Հանրապետության գյուղատնտեսության նախարարության սննդամթերքի անվտանգության պետական ծառայության պետին ` 15-օրյա ժամկետում մշակել և հաստատել պահեստային կառուցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերի պահանջներին համապատասխանության վերաբերյալ տեղեկանքի /եզրակացության/ տրման կարգը և ձևը։

4.  Սույն որոշումն ուժի մեջ է մտնում 2012 թվականի հունիսի 28-ից։

Հավելված N 1

ՀՀ կառավարության 2012 թվականի

 ---- ---- N  -Ն որոշման

ԿԱՐԳ

«ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԱՊՐԱՆՔԱՅԻՆ  ԱՆՎԱՆԱՑԱՆԿ» (ԱՏԳ ԱԱ) ԴԱՍԱԿԱՐԳՉԻ 2208 ԾԱԾԿԱԳՐԻՆ ԴԱՍՎՈՂ ՕՂՈՒ ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ

I.
 ԸՆԴՀԱՆՈՒՐ ԴՐՈՒՅԹՆԵՐ

1.
Սույն կարգով կարգավորվում են «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման հետ կապված հարաբերությունները։

2.
Լիցենզավորման հարաբերությունները կարգավորվում են «Լիցենզավորման մասին» Հայաստանի Հանրապետության օրենքով (այսուհետ՝ Օրենք) և սույն կարգով։

3.
Լիցենզիան տրվում է Հայաստանի Հանրապետության էկոնոմիկայի նախարարության կողմից (այսուհետ՝ Lիցենզավորող մարմին)՝ բարդ ընթացակարգով, անժամկետ։

4.
Լիցենզիա տալու, լիցենզիայի գործողությունը կասեցնելու, վերաձևակերպելու կամ դադարեցնելու մասին եզրակացությունը տալիս է Լիցենզավորող մարմնի կողմից ստեղծված  լիցենզավորող հանձնաժողովը (այսուհետ` Հանձնաժողով), որի կանոնադրությունը և անհատական կազմը հաստատում է Lիցենզավորող մարմնի ղեկավարը։

5.
Լիցենզիա տալու համար գանձվում է պետական տուրք՝ «Պետական տուրքի մասին» Հայաստանի Հանրապետության օրենքով սահմանված կարգով և չափով:

6.
Լիցենզիան տրվում է իրավաբանական անձանց և անհատ ձեռնարկատերերին (այսուհետ՝ Հայտատու) և ենթակա չէ փոխանցման այլ անձանց:

7.
Բարդ ընթացակարգով լիցենզիան տրվում է Օրենքով և սույն կարգով նախատեսված փաստաթղթերը Lիցենզավորող մարմին ներկայացվելուց հետո՝ 30 օրվա ընթացքում:

II.
 ԼԻՑԵՆԶԻԱ ՍՏԱՆԱԼՈՒ ՀԱՄԱՐ ՊԱՐՏԱԴԻՐ ՊԱՀԱՆՋՆԵՐԸ ԵՎ ՊԱՅՄԱՆՆԵՐԸ

8.
Հայտատուն Lիցենզիա ստանալու համար պարտավոր է՝ 

1)
 Ունենալ անշարժ գույքի  սեփականության, վարձակալության կամ օգտագործման իրավունքով պահեստային կառույցներ,

2)
 ապահովել Հայաստանի Հանրապետության օրենսդրությամբ սահմանված պահեստային կառույցների դրանց հիգիենիկ և սանիտարահամաճարակային անվտանգության, բնապահպանական և հակահրդեհային նորմերի, ինչպես նաև «ակցիզային պահեստ» ռեժիմի պայմանների կատարումը, բացառությամբ օրենսդրությամբ սահմանված  դեպքերի: 
III.
ԼԻՑԵՆԶԻԱ ՍՏԱՆԱԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԸ

9.
Հայտատուն Lիցենզիա ստանալու համար Lիցենզավորող մարմին է ներկայացնում  հետևյալ փաստաթղթերը`

1)
հայտ` համաձայն N 2 հավելվածի, նշելով`  իրավաբանական անձի համար՝ անվանումը և կազմակերպական-իրավական ձևը, պետական գրանցման համարը, գտնվելու և գործունեության իրականացման վայրերը, հեռախոսահամարները, իսկ անհատ ձեռնարկատիրոջ համար` անունը, ազգանունը, բնակության ու գործունեության իրականացման վայրերը, պետական հաշվառման համարը, հեռախոսահամարը, անձնագրի պատճենը, ինչպես նաև լիցենզավորման ենթակա գործունեության տեսակը, որը հայտատուն մտադիր է իրականացնել,

2)
պետական տուրքի վճարման անդորրագրի բնօրինակը, իսկ էլեկտրոնային համակարգով  վճարելու դեպքում` պետական վճարումների էլեկտրոնային համակարգի կողմից գեներացված անդորագիրը կամ անդորրագրի 20 նիշանոց ծածկագիրը: 

3) պահեստային կառույցների նկատմամբ անշարժ գույքի  սեփականության, վարձակալության կամ օգտագործման իրավունքի պետական գրանցման վկայականի պատճենը,

4) ակցիզային պահեստում ընդգրկված տարածքների՝ սպասարկման վայրի հարկային տեսչության կողմից ստորագրված և կնքված հատակագծի օրինակը։ 

10.
Լիցենզիա ստանալու համար անհրաժեշտ փաստաթղթերը Լիցենզավորող մարմին հայտատուի հայեցողությամբ կարող են ներկայացվել էլեկտրոնային համակարգի միջոցով (www.e-gov.am/licenses), էլեկտրոնային եղանակով (Էլեկտրոնային հասցե` secretariat@mineconomy.am), ինչպես նաև փոստով կամ առձեռն։

IV.
ԼԻՑԵՆԶԻԱ ՏԱԼՈՒ ԸՆԹԱՑԱԿԱՐԳԸ

11.
Լիցենզիա ստանալու մասին հայտը համարվում է ընդունված՝ Լիցենզավորող մարմին այն մուտք լինելու օրվանից։ 

12.
Եթե հայտատուի կողմից ներկայացված փաստաթղթերում առկա են ձևական սխալներ, որոնք կարող են շտկվել՝ Լիցենզավորող մարմինը դրանք ստանալու օրվանից 10 աշխատանքային օրվա ընթացքում՝ հնարավորություն է տալիս Հայտատուին դրանք շտկելու, կամ ինքն է շտկում դրանք՝ նախապես Հայտատուին իրազեկով այդ մասին։ 

13.
Լիցենզիա ստանալու մասին հայտը լիցենզավորող մարմին մուտք լինելու օրվանից սկսած 3 աշխատանքային օրվա ընթացքում Լիցենզավորող մարմինը սույն որոշման 2-րդ կետում նշված Լիազոր մարմիններին է դիմում պահեստային կառույցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերի վերաբերյալ տեղեկանք (եզրակացություն) տրամադրելու համար:

14.
Լիազոր մարմինները Լիցենզավորող մարմնի համապատասխան գրությունը ստանալու օրվան հաջորդող 5 աշխատանքային օրվա ընթացքումԼիցենզավորող մարմնին տրամադրում են տեղեկանք (եզրակացություն)՝ հայտատուի պահեստային կառուցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերին և պահանջներին համապատասխանության  վերաբերյալ:

15.
Եթե ներկայացված փաստաթղթերը ամբողջական են և Լիազոր մարմինները՝ հայտատուի պահեստային կառուցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերին և պահանջներին համապատասխանության  վերաբերյալ Լիցենզավորող մարմնին ներկայացրել են դրական  տեղեկանք (եզրակացություն), կամ 5 աշխատանքային աշխատանքային օրվա ընթացքում այդ մարմինները տեղեկանք (եզրակացություն) չեն ներկայացրել, ապա տեղեկանքը (եզրակացությունը) համարվում է դրական և Լիցենզավորող մարմինը Լիցենզիա ստանալու մասին հայտը քննարկում է Օրենքով սահմանված կարգով: 

16. Լիցենզավորող մարմինը բավարարում կամ մերժում է Լիցենզիա ստանալու մասին հայտը` օրենսդրությամբ սահմանված կարգով։

V.
ԼԻՑԵՆԶԻԱ ՍՏԱՆԱԼՈՒ ՀԱՅՏԻ ՄԵՐԺՄԱՆ ՀԻՄՔԵՐԸ

17.
Լիցենզիա ստանալու մասին հայտը Լիցենզավորող մարմին մուտք լինելու օրվանից ոչ ուշ, քան 30 օրվա ընթացքում մերժվում է, եթե՝ 

1) Հայտատուի ներկայացրած փաստաթղթերը թերի են, որի մասին պատշաճ ձևով տեղեկացվել է և Լիցենզավորող մարմնի կողմից նախազգուշացումը ուղարկվելու oրվան հաջորդող 10 աշխատանքային օրվա ընթացքում Հայտատուի կողմից չեն ներկայացվել և շտկվել անհրաժեշտ փաստաթղթերը կամ նյութերը,

2) Հայտատուի ներկայացրած փաստաթղթերը ակնհայտ կեղծ կամ խեղաթյուրված են, ինչպես նաև, եթե պարզվում է, որ Հայտատուն Օրենքի կամ իր կանոնադրության համաձայն իրավունք չունի զբաղվելու հայցվող` լիցենզավորման ենթակա գործունեությամբ,

3) եթե սույն որոշման 2-րդ կետում նշված Լիազոր մարմիններից որևե մեկի կողմից տրամադրվել է պահեստային կառույցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերի վերաբերյալ բացասական տեղեկանք (եզրակացություն) ։

18.
Լիցենզիա ստանալու մասին հայտի մերժման հիմքերի առկայության դեպքում՝ Լիցենզավորող մարմինը 17-րդ կետում նշված ժամկետում՝ հայտի մերժման մասին գրավոր տեղեկացնում է Հայտատուին։

19.
Լիցենզիա ստանալու հայտի մերժման դեպքում Հայտատուն իրավունք ունի լիցենզիա ստանալու մասին նոր հայտ ներկայացնել` ընդհանուր կարգով:

20.
Լիցենզավորող մարմինը վարում է լիցենզիաների գրանցամատյան` Օրենքով սահմանված կարգով:

VI.
ԼԻՑԵՆԶԻԱՅԻ ՎԵՐԱՁԵՎԱԿԵՐՊՄԱՆ, ԿԱՍԵՑՄԱՆ ԵՎ ԴԱԴԱՐԵՑՄԱՆ ՊԱՅՄԱՆՆԵՐԸ

21.
Լիցենզիան վերաձևակերպվում, Լիցենզիայի գործողությունը կասեցվում կամ դադարեցվում է Օրենքով սահմանված դեպքերում և կարգով: 

22.
Պահեստային կառուցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերի, «ակցիզային պահեստ» ռեժիմի պայմանների պահանջների խախտումների, ինչպես նաև ներմուծված օղու որակը օրենսդրությամբ սահմանված չափանիշներին չհամապատասխանելու վերաբերյալ Լիազոր մարմինների կողմից տրամադրված տեղեկանքը (եզրակացությունը) հիմք է հանդիսանում Լիցենզիայի գործողության կասեցման համար:

23.
Լիցենզիա ստացած հայտատուն լիցենզիայի պատճենները փակցնում է իր գտնվելու և գործունեության իրականացման վայրի տեսանելի տեղում:

24.
 
Լիցենզիա ստանալու մասին հայտերի մերժման, լիցենզիայի գործողության կասեցման, լիցենզիայի վերաձևակերպման կամ դադարեցման մասին հայտերի մերժման վերաբերյալ որոշումները կարող են բողոքարկվել վերադասության կամ դատական կարգով: 

VII.
ԼԻՑԵՆԶԻԱՅԻ ՊԱՅՄԱՆՆԵՐԻ ԵՎ ՊԱՀԱՆՋՆԵՐԻ ԿԱՏԱՐՄԱՆ ՆԿԱՏՄԱՄԲ ՀՍԿՈՂՈՒԹՅՈՒՆ

25.
Լիցենզավորման ենթակա գործունեության իրականացման ժամանակ Լիցենզիայի պահանջների ու պայմանների պահպանման նկատմամբ` իրենց իրավասությունների շրջանակներում, Օրենքով սահմանված կարգով հսկողությունն իրականացնում են Լիազոր մարմինները։

ՀԱՅՏ
«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզիա ստանալու մասին
Հայտատու ――――――――――――――――――――――――――――――――――――――――――
(իրավաբանական անձի անվանումը և կազմակերպական-իրավական ձեւը,հեռախոսահամարը,

անհատ ձեռնարկատիրոջ անունը, ազգանունը, հեռախոսահամարը)

―――――――――――――――――――――――――――――――――――――――――――――――――――――――――――――――――――――――――――――――――――――
Գտնվելու վայրը――――――――――――――――――――――――――――――――――――――――――――――――――――――――――――――――――――――――――――――――――――
(իրավաբանական անձի գտնվելու վայրը, անհատ ձեռնարկատիրոջ բնակության վայրը)

――――――――――――――――――――――――――――――――――――――――――――――――――――――――――――――――――――――――――――――――――――――
Գործունեության իրականացման վայրը , հեռախոսահամարը ――――――――――――――――――――――――――――――――――――――――――――
Լիցենզավորման ենթակա գործունեության տեսակը 

――――――――――――――――――――――――――――――――――――――――――――――――――――――――――――――――――――――――――――――――――――――――
Պետական գրանցման կամ հաշվառման համարը ――――――――――――――――――――――――――――――――――――――――――――

Խնդրում եմ տրամադրել լիցենզիա` «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման համար
Կից` ներկայացնում եմ ՝

1. Պահեստային կառույցների նկատմամբ անշարժ գույքի սեփականության, վարձակալության կամ օգտագործման իրավունքի պետական գրանցման վկայականի պատճենը.

2.  Ակցիզային պահեստում ընդգրկված տարածքների՝ սպասարկման վայրի հարկային տեսչության կողմից ստորագրված և կնքված հատակագծի օրինակը։
3. Անձնագրի պատճեն (անհատ ձեռնարկատիրոջ դեպքում):

4. Պետական տուրքի վճարման անդորրագրի բնօրինակը։
Հայտնում եմ, որ`

1.Օրենքով և սույն կարգով նախատեսված` պարտադիր պահանջները կատարված են.

2.Լիցենզավորող մարմին ներկայացված փաստաթղթերում առկա տվյալներն ամբողջական են և հավաստի:

Հայտատու` ______________

(պաշտոնը)



_____________________________



(անունը, ազգանունը)              



 (ստորագրությունը)
___ ______________ 20.. թ.

Հ Ա Յ Ա Ս Տ Ա Ն Ի  Հ Ա Ն Ր Ա Պ Ե Տ ՈՒ Թ Յ ՈՒ Ն
Լ Ի Ց Ե Ն Զ Ի Ա

«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման          
 
Լիցենզավորող մարմինը ___________________________________________________________________________

Լիցենզիայի համարը  __________________________________________________________________________

Կազմակերպության անվանումը, գտնվելու վայրը

(անհատ ձեռնարկատիրոջ անունը, ազգանունը և բնակության վայրը)_____________________________________________________________________ __________________________________________________________________________

Գործունեության իրականացման վայրը __________________________________________________________________________

Տրված է ________________________________________________________________

Գործողության ժամկետը ___________________________________________________________________________
                         ____________                                 

                        (ստորագրությունը)                                                                                                                      Կ.Տ.




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                   ՏԻԳՐԱՆ ԴԱՎԹՅԱՆ
ՀԻՄՆԱՎՈՐՈՒՄ
«ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԱՊՐԱՆՔԱՅԻՆ  ԱՆՎԱՆԱՑԱՆԿ» (ԱՏԳ ԱԱ) ԴԱՍԱԿԱՐԳՉԻ 2208 ԾԱԾԿԱԳՐԻՆ ԴԱՍՎՈՂ ՕՂՈՒ ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Անհրաժեշտությունը

«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը հաստատելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է «Լիցենզավորման մասին» Հայաստանի Հանրապետության 2001 թվականի մայիսի 30-ի ՀՕ-193 օրենքի 43-րդ 2-րդ մասով սահմանված` լիցենզավորման ենթակա գործունեության տեսակների աղյուսակի 18-կետում կատարված լրացումով։

2. Ընթացիկ իրավիճակը և խնդիրները

«Լիցենզավորման մասին» Հայաստանի Հանրապետության 2001 թվականի մայիսի 30-ի ՀՕ-193 օրենքի 43-րդ 2-րդ մասով սահմանված` լիցենզավորման ենթակա գործունեության տեսակների աղյուսակի 18-կետում ավելացել է 11-րդ ենթակետ, որով Հայաստանի Հանրապետություն օղու ներմուծման նկատմամբ սահմանվել է բարդ ընթացակարգով լիցենզավորման պահանջ։

Համաձայն «Լիցենզավորման մասին» Հայաստանի Հանրապետության օրենքի 10-րդ հոդվածի, բարդ ընթացակարգով տրվող լիցենզիաների լիցենզավորման հարաբերությունները կարգավորվում են միայն օրենքով և լիցենզավորման կարգերով։ Հաշվի առնելով «Լիցենզավորման մասին» Հայաստանի Հանրապետության օրենքի նշված պահանջը, մշակվել է «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը։ 

3. Տվյալ բնագավառում իրականացվող քաղաքականությունը

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության աշխատակազմի կողմից։

6. Ակնկալվող արդյունքը


Սույն նախագծով սահմանվում է «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը։

7. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                   ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
«ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԱՊՐԱՆՔԱՅԻՆ  ԱՆՎԱՆԱՑԱՆԿ» (ԱՏԳ ԱԱ) ԴԱՍԱԿԱՐԳՉԻ 2208 ԾԱԾԿԱԳՐԻՆ ԴԱՍՎՈՂ ՕՂՈՒ ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը հաստատելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն, ինչպես  նաև միջազգային պայմանագրերով ստանձնած պարտավորությունների հետ անհամապատասխանություն չի առաջացնում:  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                   ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
«ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԱՊՐԱՆՔԱՅԻՆ  ԱՆՎԱՆԱՑԱՆԿ» (ԱՏԳ ԱԱ) ԴԱՍԱԿԱՐԳՉԻ 2208 ԾԱԾԿԱԳՐԻՆ ԴԱՍՎՈՂ ՕՂՈՒ ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը հաստատելու մասին» Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                   ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
«Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը հաստատելու մասին» Հայաստանի Հանրապետության կառավարության որոշման նախագծի մասին հասարակությունը չի իրազեկվել և մասնակցություն չի ունեցել:  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                   ՏԻԳՐԱՆ ԴԱՎԹՅԱՆ
ԱՄՓՈՓԱԹԵՐԹ
«ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԱՊՐԱՆՔԱՅԻՆ  ԱՆՎԱՆԱՑԱՆԿ» (ԱՏԳ ԱԱ) ԴԱՍԱԿԱՐԳՉԻ 2208 ԾԱԾԿԱԳՐԻՆ ԴԱՍՎՈՂ ՕՂՈՒ ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	ՀՀ գյուղատնտեսության նախարարություն

ՍԿ/ 04.1/2989-12
	<Հայաստանի Հանրապետության կառավարության 2001 թվականի սեպտեմբերի 24-ի N 895 որոշման մեջ փոփոխություն և լրացում կատարելու մասին> Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան:
	
	

	
	ՀՀ գյուղատնտեսության նախարարություն

ՍԿ/ 04.1/2989-12


	1. նախագծի՝

      1) 2-րդ կետից հետո լրացնել նոր կետ հետևյալ բովանդակությամբ՝ <Հայաստանի Հանրապետության արտակարգ իրավիճակների, Հայաստանի Հանրապետության բնապահպանության նախարարներին, Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության պետին՝ լիցենզավորող մարմնի համապատասխան գրությունը ստանալու օրվան հաջորդող 7-օրյա ժամկետում լիցենզավորող մարմնին տրամադրել տեղեկանք (եզրակացություն)՝ հայտատուի պահեստային կառուցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերի վերաբերյալ:>,
	Ընդունվել է 


	Կարգում կատարվել է համապատասխան լրացում

	
	ՀՀ գյուղատնտեսության նախարարություն

ՍԿ/ 04.1/2989-12
	      2) 4-րդ կետից հանել <Հայաստանի Հանրապետության գյուղատնտեսության> բառերը, իսկ նույն կետի <նախարարներին> բառից հետո լրացնել <և Հայաստանի  Հանրապետության գյուղատնտեսության նախարարության սննդամթերքի անվտանգության պետական ծառայության պետին`> բառերը, քանի որ Հայաստանի Հանրապետության կառավարության 2010 թվականի դեկտեմբերի 30-ի N 1731-Ն որոշմամբ Հայաստանի Հանրապետությունում սննդի անվտանգության, անասնաբուծության և բուսասանիտարիայի բնագավառներում պետական կառավարումն իրականացնող լիազորված մարմնի իրավասությունները վերապահվել են                         ՀՀ գյուղատնտեսության նախարարության սննդամթերքի անվտանգության պետական ծառայությանը:
	Ընդունվել է 


	Կատարվել է համապատասխան փոփոխություն

	
	ՀՀ գյուղատնտեսության նախարարություն

ՍԿ/ 04.1/2989-12
	      2. Որոշման նախագծի N 1 հավելվածի՝

    1) 9-րդ կետի 4-րդ մասը հանել, քանի որ այն հակասում է <Լիցենզավորման մասին> Հայաստանի Հանրապետության օրենքի 11-րդ հոդվածի 3-րդ մասի պահանջին,
	Ընդունվել է 


	Հանվել է 9-րդ կետի 4-րդ մասը հանել,

	
	ՀՀ գյուղատնտեսության նախարարություն

ՍԿ/ 04.1/2989-12
	 2) 12-րդ կետից  հետո լրացնել նոր կետ հետևյալ բովանդակությամբ` <Լիցենզիա ստանալու մասին հայտը լիցենզավորող մարմին մուտք լինելու օրվանից սկսած 3-օրյա ժամկետում Լիցենզավորող մարմինը սույն որոշման 4-րդ կետում նշված Լիազոր մարմիններին է դիմում պահեստային կառույցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերի վերաբերյալ տեղեկանք (եզրակացություն) տրամադրելու համար
	Ընդունվել է 


	Կատարվել է համապատասխան փոփոխություն

	
	ՀՀ գյուղատնտեսության նախարարություն

ՍԿ/ 04.1/2989-12
	3) 23-րդ կետից առաջ լրացնել նոր կետ հետևյալ բովանդակությամբ` <Լիցենզավորող մարմինը տնտեսավարող սուբյեկտներում լիցենզիայի պահանջների ու պայմանների պահպանման նկատմամբ պետական վերահսկողություն չի իրականացնում:>: Սույն առաջարկությունը բխում է որոշման նախագծի վերաբերյալ ՀՀ էկոնոմիկայի նախարարին ուղղված ՀՀ ԳՆ սննդամթերքի անվտանգության պետական ծառայության պետի 2012 թվականի մայիսի 15-ի N ԱԲ/ՍՄ/635-12 գրությունում նշված միևնույն տնտեսավարող սուբյեկտում տարբեր պետական կառավարման մարմինների կողմից հնարավոր պետական վերահսկողության իրականացման խնդրի վերաբերյալ արտահայտած մտահոգությունից
	Չի ընդունվել
	Կարգի 25-րդ կետը կարգավորում է Լիազոր մարմինների կողմից հսկողության իրականացումը, իսկ Լիցենզավորող մարմնի իրավասությունները սահմանված են «Լիցենզավորման մասին՚ ՀՀ օրենքով

	
	ՀՀ ԳԱ սննդամթերքի անվտանգության պետական ծառայություն
ԱԲ/ՍՄ/737-12


2012-06-12
	1. ««Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզիա տալու կարգը հաստատելու մասին» ՀՀ կառավարության որոշման նախագծի (այսուհետ՝ նախագիծ) թիվ 1 հավելվածում՝
ա/ օղու ներմուծման լիցենզավորման կարգի բովանդակությունը, լիցենզավորման կարգով սահմանված դրույթները չեն համապատասխանում «Լիցենզավորման մասին» ՀՀ օրենքի 10-րդ հոդվածի 8-րդ մասի պահանջներին և չեն ապահովում այդ պահանջների կատարման նպատակով լիցենզավորված անձանց գործունեության հսկողությունը: Լիցենզավորված անձանց գործունեության նկատմամբ փաստացի և իրական հսկողություն կատարվում է ներմուծման գործընթացում ՀՀ ԳՆ սննդամթերքի անվտանգության պետական ծառայության (այսուհետ՝ Ծառայություն) կողմից իրականացվող սահմանային պետական վերահսկողության  շրջանակներում.


	Չի ընդունվել 
	Օղու ներմուծման լիցենզավորման կարգի բովանդակային  կառուցվածքը համապատասխանեցված է «Լիցենզավորման մասին» ՀՀ օրենքի բարդ ընթացակարգով լիցենզիաների տրման համար նախատեսված պահանջներին։

       Ինչ վերաբերվում է Լիցենզավորված անձանց գործունեության նկատմամբ հսկողությանը, ապա այն իրականացվում է տվյալ գործունեությունը լիցենզավորող Լիազոր մարմնի կողմից՝ օրենսդրությամբ սահմանված կարգով, իսկ պետական մյուս մարմինները, այդ թվում նաև ՀՀ ԳՆ սննդամթերքի անվտան-գության պետական ծառայությունը, իրականացնում են իրենց իրավասությունների շրջանակ-ներում տնտեսավարող սուբյեկտների գործունեության նկատմամբ հսկողությունը։ 

	
	ՀՀ ԳԱ սննդամթերքի անվտանգության պետական ծառայություն
ԱԲ/ՍՄ/737-12


2012-06-12
	բ/ լիցենզավորման կարգի 8-րդ կետի 2-րդ ենթակետով սահմանված հիգիենիկ և սանիտարահամաճարակային անվտանգության նորմերի ապահովումը պարզ չէ, թե ինչպես է կատարվելու, քանի որ հայտնի չէ կամ չկա ՀՀ իրավական նորմատիվ ակտը, որով   սահմանված են օղու ներմուծման դեպքում պահեստային կառույցների հիգիենիկ և սանիտարահամաճարակային անվտանգության նորմերը: Այս համատեքստում հնարավոր չէ կատարել նաև «Լիցենզավորման մասին» ՀՀ օրենքի 12-րդ հոդվածի        2-րդ մասով սահմանված պահանջը, այսինքն՝ լիցենզավորող մարմինը չի կարող լիցենզավորված անձին լիցենզիայի հետ միասին հանձնել պարտադիր պահանջներ և պայմաններ սահմանող իրավական ակտերի ցանկը: Այս տեսակետից վերանայման կարիք ունեն նախագծի 3-րդ և 4-րդ կետերը.
	Ընդունվել է մասնակի
	Քանի որ, «Լիցենզավորման մասին» ՀՀ օրենքի համաձայն բնապահպանական, հիգենիկ և սանիտարահամաճարակային անվտանգության, հակահրդեհային նորմերի և կանոնների ցանկերը սահմանվում են դրանց համար լիազորված պետական կառավար-ման մարմինների կողմից, ապա կետում ավելացվել է «ՀՀ օրենսդրությամբ սահմանված» բառերը:


	
	ՀՀ ԳԱ սննդամթերքի անվտանգության պետական ծառայություն
ԱԲ/ՍՄ/737-12


2012-06-12
	գ/ կարգի 8-րդ կետի 3-րդ ենթակետի իմաստը և կիրառելիությունը պարզ չէ, քանի որ լիցենզիա ստանալու համար ներմուծվող օղու համապատասխանությունն ապահովելը ուղղակի կապ չունի լիցենզավորման հետ, և հայտատուն կարող է ներմուծվող օղու համապատասխանության հարց լուծել միայն ներմուծման  լիցենզիա ստանալուց և օղի ներմուծելուց հետո, այսինքն՝ սահմանված է պարտավորություն, որը կարող է կատարվել միայն լիցենզիա ստանալուց հետո: Բացի այդ, «Համապատասխանության գնահատման մասին» ՀՀ օրենքի համապատասխան գլուխները ուժը կորցրած են ճանաչվել և պարզ չէ, թե ինչպես է կատարվելու օղու համապատասխանության հավաստումը.
	Ընդունվել է 
	Կատարվել է համապատասխան փոփոխություն

	
	ՀՀ ԳԱ սննդամթերքի անվտանգության պետական ծառայություն
ԱԲ/ՍՄ/737-12


2012-06-12
	դ/ կարգի 9-րդ կետի 4-րդ ենթակետը հակասում է «Լիցենզավորման մասին» ՀՀ օրենքի 11-րդ հոդվածի 3-րդ մասին: Բացի այդ, 9-րդ կետի 4-րդ ենթակետով սահմանված պահանջը՝ պահեստային կառույցների հիգիենիկ և սանիտարահամաճարակային անվտանգության նորմերի վերաբերյալ եզրակացություն տալը, խնդրահարույց է, քանի որ եզրակացություն տալու համար Ծառայությունը պետք է տեղում կատարի համապատասխան ստուգում, որը «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի համաձայն՝ կատարվում է հանձնարարագրերով՝ ռիսկերի մեթոդաբանության հիմքով կամ մինչև մեթոդաբանության համակարգի ներդրումը՝ վարչապետի համաձայնությամբ: Ստացվում է, որ ներմուծման լիցենզիայի տրամադրման համար հայտատուն նախապես պետք է ստուգվի և դրա համար  պետք  է  ճշտել  նրա  տարեկան  դրամաշրջանառությունը  և   70 մլն-ից ավելի լինելու դեպքում՝ ստանալ ՀՀ վարչապետի համաձայնությունը: Սա այն դեպքում, եթե լիցենզավորվող հայտատուն, որպես տնտեսավարող սուբյեկտ, օղի ներմուծել կամ ներմուծում է: Եթե լիցենզիա ստանալու համար դիմած հայտատուն նոր է սկսում իր գործունեությունը և նոր է դառնալու անհատ ձեռնարկատեր կամ իրավաբանական անձ, ապա սրանց վերաբերյալ տեղեկանք տալու հարցը ընդհանրապես չի կարող լուծվել, որովհետև չկան նախորդ տարվա դրամաշրջանառության տվյալներ և գործունեության ռիսկերի գնահատված արդյունքներ: Միևնույն ժամանակ պետք է նկատի ունենալ, որ լիցենզավորման այս պահանջները վերաբերվում են այն տնտեսավարողներին, որոնք ներմուծելուց հետո իրենք էլ վաճառելու են օղին, իսկ եթե տնտեսավարողը զբաղվի միայն ներմուծմամբ և ապրանքի ներմուծման փաստաթղթային ձևակերպումների ավարտից հետո անմիջապես վաճառի ապրանքը՝ առանց պահեստավորելու, ապա տարածքների հիգիենիկ և սանիտարահամաճարակային անվտանգության նորմերի մասին խոսք լինել չի կարող: Այստեղից հետևում է, որ օղու ներմուծումը պահեստավորմանը ներկայացվող պահանջներով լիցենզավորվում է, իսկ վաճառքը՝ ոչ:  

Բացի այդ, եթե ներմուծման համար սահմանվում է լիցենզավորում, այն առաջացնում է լրացուցիչ պարտավորություն տնտեսավարողների համար նաև ներմուծման գործընթացում, քանի որ նրանք տվյալ ապրանքատեսակի ներմուծման  համար  պետք է ներկայացնեն նաև ներմուծման լիցենզիայի պատճենը: Նույն հիմքով լիցենզավորող մարմնի և ներմուծման գործընթացում սահմանային պետական վերահսկողություն իրականացնող Ծառայության միջև աշխատանքները ևս դժվարանում են: Սննդամթերքի ներմուծման նկատմամբ պետական վերահսկողություն իրականացնելիս ՀՀ կառավարության 2010 թվականի հոկտեմբերի 21-ի N 1442-Ն որոշմամբ սահմանված  պահանջների կատարման վերլուծությունը ցույց է տալիս, որ սննդամթերքի, այդ թվում՝ խմիչքի ներմուծման գործընթացում տնտեսավարողները չեն ներկայացնում պահանջվող փաստաթղթերը, ինչի արդյունքում ՀՀ կառավարության հոկտեմբերի 21-ի N 1442-Ն որոշմամբ սահմանված դեպքերում արգելվում է այդ սննդամթերքի խմբաքանակի տնօրինումը համապատասխան կարգադրագրով: Այս դեպքում ստացվում է հակասական իրավիճակ, երբ ներմուծողը մի պետական մարմնի կողմից ստանալով լիցենզիա՝ կարող է ներմուծել, սակայն մյուս պետական մարմինը ներմուծման գործընթացում արգելում է այդ խմբաքանակի տնօրինումը: Եթե տնտեսավարողը իր գործունեության ընթացքում պարբերաբար խախտում է ՀՀ կառավարության 2010 թվականի հոկտեմբերի 21-ի N 1442-Ն որոշման պահանջները, ապա սննդամթերքի ներմուծման գործընթացի ռիսկերի գնահատման աշխատանքը կատարող Ծառայությունը ՀՀ կառավարության 2010թ դեկտեմբերի 30-ի N 1730-Ն որոշմամբ տրված իրավասությունների շրջանակներում կարող է կասեցնել կամ դադարեցնել տնտեսավարողի գործունեությունը: Ստացվում է իրավիճակ, որի դեպքում մշտական սահմանային և տարածքային վերահսկողություն իրականացնող Ծառայությունը օղու ներմուծման և վաճառքի գործընթացի վերահսկողության արդյունքում անվտանգության կամ որակի  կամ գործող օրենսդրւթյան այլ խախտումների առկայության դեպքում պետք է տեղեկացնի լիցենզավորող մարմնին, որը կասեցնի տրված լիցենզիան և տեղեկացնի Ծառայությանը: Այս ամենը տնտեսավարողի գործունեության համար 1 պատուհանի սկզբունքը խախտող պետական ծառայությունների բազմաքայլ, բյուրոկրատական քաշքշուկներով և կոռուպցիոն նախադրյալներով գործողությունների շարք է. 
	Ընդունվել է մասնակի
Չի ընդունվել
	Հանվել է կարգի 9-րդ կետի 4-րդ ենթակետը և կատարվել է համապատասխան փոփոխություն`  1 պատուհանի սկզբունքը` ապահովվելու նպատակով:
«Լիցենզավորման մասին՚ ՀՀ օրենքով նախատեսված է, որ Լիցենզավորող մարմինը տեղեկատվություն է տրամադրում հսկողություն իրականացնող Լիազոր մարմիններին լիցենզավորման անձանց մասին և գտնում ենք, որ լիցենզիա ներկայացնելու լրացուցիչ պահանջը ընդունելի չէ: Միաժամանակ հարկ է նշել, որ նշված կարգը չի վերաբերվում օղու ներմուծման ժամանակ անվտանգության պահանջների պահպանման հանդեպ կիրառվող  ընթացակարգերին:

	ե/ կարգի 20-րդ կետում պարզ չէ, թե ներմուծված օղու որակը օրենսդրությամբ սահմանված չափանիշներին չհամապատասխանելու վերաբերյալ, որ լիազոր մարմնի կողմից է տրամադրվում տեղեկանքը (եզրակացությունը), այն ինչ է իրենից ներկայացնում և որ դեպքերում ու ինչ ընթացակարգով պետք է տրվի, քանի որ 9-րդ կետի 4-րդ ենթակետում խոսքը պահեստային կառույցների հիգիենիկ և սանիտարահամաճարակային անվտանգության, բնապահպանական և հակահրդեհային նորմերի վերաբերյալ եզրակացության մասին է։
	Ընդունվել  է


	Համապատասխան կետը վերախմբագրվել է /լրամշակված տարբերակի 22-րդ կետ/։
Ինչ վերաբերվում է հսկողության իրականացմանը, ապա «Լիցենզավորման մասին» ՀՀ օրենքի 11-րդ հոդվածի համաձայն բնապահպանական, հիգիենիկ եւ սանիտարահամաճարակային անվտանգության, հակահրդեհային նորմերի եւ կանոնների պահպանման նկատմամբ հսկողությունը իրականացնում են համապատասխան  պետական մարմինները ՀՀ օրենսդրությամբ իրենց վերապահված իրավասու-թյունների շրջանակներում:



	
	ՀՀ ԳԱ սննդամթերքի անվտանգության պետական ծառայություն

	զ/ եթե կարգում սահմանված են լիցենզիայի կասեցման պայմանները, ապա ինչու սահմանված չեն լիցենզիայի գործողության արգելման մասին դրույթներ:
	Չի ընդունվել 
	Քանի որ, «Լիցենզավորման մասին» ՀՀ օրենքով սահմանված չէ լիցենզիայի գործողության արգելման մասին որևէ դրույթ։ Օրենքով սահմանված միայն

Լիցենզիայի վերաձևակերպման, կասեցման և դադրեցման   պայմանները։

	
	ՀՀ ԳԱ սննդամթերքի անվտանգության պետական ծառայություն

2. «Հայաստանի Հանրապետության կառավարության 2001 թվականի սեպտեմբերի 24-ի N 895 որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ Ծառայության պետի 15.05.2012թ ԱԲ/ՍՄ/635-12 գրությամբ ներկայացված դիրքորոշումը  և առաջարկությունը չի ընդունվել  և որպես հիմնավորում ներկայացված տեսակետի վերաբերյալ հայտնում եմ, որ «Լիցենզավորման մասին» ՀՀ օրենքով, այդ թվում՝ օրենքի 43-րդ հոդվածով և որևէ իրավական ակտով լիցենզավորման ենթակա գործունեության տեսակներում օղու ներմուծումը սահմանված չէ որպես առևտրի բնագավառ, ուստի Ծառայության առաջարկությունը չընդունելը և այդ հիմնավորմամբ օղու ներմուծման լիցենզավորումը առևտրի բնագավառի լիազոր մարմնի՝ ՀՀ էկոնոմիկայի նախարարության կողմից իրավական տեսակետից անհիմն է: Ինչ վերաբերում է Ձեր կողմից ներկայացված այն մոտեցումներին, որոնց համաձայն ներմուծման ժամանակ անվտանգության պահանջների ապահովումը, ինչպես նաև բնապահպանական, հակահրդեհային նորմերի և կանոնների պահպանման պահանջները հանդիսանում են «Լիցենզավորման մասին» ՀՀ օրենքի 11-րդ հոդվածի պահանջ և դրանց վերահսկողությունը վերապահված է համապատասխան ոլորտների լիազոր մարմիններին, պետք է նշել, որ «Լիցենզավորման մասին» ՀՀ օրենքի 11-րդ հոդվածով նման մոտեցում սահմանված չէ, առավել ևս համապատասխան ոլորտների լիազոր մարմինների կողմից վերահսկողության մասին: 

Հաշվի առնելով վերոգրյալը և նախորդ անգամ քննարկման ներկայացված նախագծերի վերաբերյալ Ծառայության դիրքորոշումը և հիմնավորումը ՝ առաջարկում եմ օղու ներմուծման և արտադրության լիցենզավորման ենթակա գործունեության տեսակների լիցենզավորումը վերապահել Ծառայությանը և 2001 թվականի սեպտեմբերի 24-ի «Լիցենզավորման մասին» Հայաստանի Հանրապետության օրենքի կիրարկումն ապահովելու մասին» N 895 որոշման նախագծում կատարել լրացում՝ 1-ին կետի 4-րդ կետից հոտո լրացնելով նոր 4.1 ենթակետ հետևյալ բովանդակությամբ՝
« 4.1  ՀՀ ԳՆ սննդամթերքի անվտանգության պետական ծառայությունը՝ օրենքի    43-րդ հոդվածի աղյուսակի 18-րդ բաժնի  3-րդ և 11-րդ կետերով»:
	Չի ընդունվել
	Առարկությունը անհիմն է, քանի որ Հայաստանի Հանրապությունում առևտրային քաղաքականության մշակման,  այդ թվում՝ նաև ներմուծման և արտահանման վարչարարական ընթացակարգերի աշխատանքները իրականացվում է ՀՀ էկոնոմիկայի նախարարության կողմից։ 

Բացի այդ հարկ է նշել, որ ալկոհոլային խմիչքների ներմուծման լիցենզավորման պրակտիկա կիրառող փորձի ուսումնասիրությունը ցույց է տալիս, ալկոհոլային խմիչքների ներուծման և արտահաման լիզենզիաները տրվում են այդ երկրների առևտրային քաղաքականության մշակման,  այդ թվում՝ նաև ներմուծման և արտահանման վարչարարական ընթացակարգերի աշխատանքները իրականացնող կառույցների կողմից՝ օրինակ ՌԴ-ում ՌԴ արդյունաբերության և առևտրի, իսկ Ոկրաինիայում  Ուկրաինիայի եվրոպական ինեգ-րացիայի հարցերով էկոնոմիկայի նախարարությունների կողմից։ 

Հետևաբար անհասկանալի է ՀՀ ԳՆ սննդամթերքի անվտանգության ծառայության  նման դիրքորոշումը։

Հարկ է նշել նաև, որ ծառայությունը իրականացնում է տեսչական գործառույթներ, վերջինիս կողմից լիցենզավորման իրականացումը սուբյեկտիվ մոտեցման ձևավորման հնարավորություն է ստեղծում և հետևաբար խախտվում է  տնտեսավարող սուբյեկտների նկատմամբ անկողմնակալ վերաբերմունքի ապահովման սկզբունքը։ 

Բացի այդ գրությամբ արված առարկությունները ընդհանուր առմամբ  թյուր կարծիք են ստեղծում առ այն, որ պահեստային կառուցների հիգիենիկ և սանիտարահամաճարակային անվտանգության, բնապահպա-նական և հակահրդեհային նորմերի, ինչպես նաև «ակցիզային պահեստ» ռեժիմի պայմանների պահանջների նկատմամբ հսկության իրականացման պետական կառավարման մարմինն է հանդիսանում ՀՀ ԳՆ սննդամթերքի անվտանգության պետական ծառայությունը, այնինչ  

նշված ծառայության հետ միասին իրենց իրավասության շրջանակներում հսկողությունն են իրականացնում նաև մյուս պետական մարմինները` ՀՀ ԿԱ պետական եկամուտների կոմիտեն, ՀՀ արտակարգ իրավիճակների,  ՀՀ բնապահպանության նախարարությունները և այլն։



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

